
I1-Qorti,

Rat it-talba tal-attrici waqt I-udjenza tal-20 ta’ Ottubru 2020 ghan-nomina
ta’ perit tekniku biex jaghmel stima tal-immobbli hemm deskritt a spejjez tal-
konvenut (fol 217).

Rat in-nota tal-attrici tat-12 ta’ Ottubru 2020 (fol 219).



Rat in-nota ta’ sottomissjonijiet tal-konvenut tat-22 ta’ Jannar 2021 (fol
246).

Ikkonsidrat :

Skont Art 668(2) Kap 12 meta I-hatra ta’ perit tekniku tkun mitluba mill-
attur sabiex jipprova fatt li fugqu jibbaza t-talba tieghu, “id-dritt tal-perit ghandu
jigi provvizorjament, imhallas jew iddepozitat mill-attur stess.” II-ligi ghalhekk
hi tassattiva f* dan ir-rigward u ma thalli I-ebda diskrezzjoni f” idejn il-Qorti.

Tistabbilixxi s-sentenza ¢citata mill-attrici ma tirrigwardax hlas provizorju
u ma tenuncja |-ebda principju generali li min jitlob hlas ta’ legittima (illum
porzjon riservat) m’ghandux ihallas I-ispejjez tal-kawza.

F’dik is-sentenza I-Qorti ddecidiet li jkun gust u ekwu li fi¢c-¢irkostanzi
partikolari ta’ dak il-kaz, il-legittimarju ma jhallasx I-ispejjez tal-kawza. Dan
apparti li I-Qorti kienet ged taghmel pronunzjament dwar l-ispejjez fis-sentenza
finali u mhux dwar hlas provizorju. Il-pronunzjamenti li nsibu fis-sentenzi
ghandhom jittiehdu fil-kuntest taghhom apparti li ma jorbtux lill-Qrati ohra bid-
dottrina tal-precedent. Dak li jorbot idejn il-Qorti hi, fis-sistema taghha, il-ligi —
u xejn izjed.

Skont Art 620(1) tal-Kodi¢i Civili, it-testatur ma jistax jghaddi s-sehem
rizervat b’ xi piz jew kondizzjoni. B’danakollu ma ssemmi xejn dwar l-ispejjez
ta’ kawzi li wiehed jista’ jaghmel ghat-talba tal-hlas tas-sehem rizervat. 11-Qorti
ghalhekk timxi, f* kazijiet bhal dawn, skont il-principji generali applikabbli fl-
allokazzjoni tal-ispejjez tal-kawzi kemm fi provvediment provizorju kif ukoll fi
pronunzjament finali u definittiv. Filwaqt li wiehed jifthem 1i fejn si tratta ta’
sehem rizervat il-benefi¢ccjaru m’ghandux ibati spejjez bhala regola generali,
pronunzjament definittiv jista’ jkun hemm raguni I-ghala I-Qorti ggeghlu jhallas
I-ispejjez jew parti minnhom; per ezempju jekk l-attur jitlob ammont esagerat
ghal-“legittima” jew ikun irrifjuta ammont offrut lilu bhala hlas tas-sehem
rizervat li mbaghad jinghatalu fis-sentenza.



Il-premess qieghed jinghad biex il-kwistjoni titgieghed fil-prespettiva
taghha, ghaliex, kif gja nghad, fi kwalunkwe kaz, ma tapplikax ghall-hlas
provizorju tad-dritt ta’ perit gudizzjarju.

Ghal dawn ir-ragunijiet il-Qorti m’ ghandha I-ebda ghazla ghajr 1i tichad
it-talba tal-attric¢i biex il-konvenut ihallas id-dritt eventwali tal-perit tekniku.

